
KIRISH
Biologiya o’qitish metodikasi maktab predmeti xususiyatlari bilan bog’liq bo’lgan o’qitish va tarbiya jarayoni tizimi hisoblanadi. U bo’lajak talabalarga biologiya bo’yicha tarbiyalovchi ta’lim jarayonini boshqarish imkoniyatini beradi. Biologiya o’qitish metodikasi maktabda hamma biologik kurslarni o’qitishning g’oyaviy yo’nalganligini, o’qitish mazmuni bilan metodlarni birligini, o’qitish ishlarning shakllari o’rtasidagi o’zaro bog’lanishlarini, kurslar o’rtasidagi izchilligini, biologiya o’qitish tizimini belgilovchi barcha tarbiyalovchi ta’lim elementlarining yaxlitligini va rivojlanishini ko’rib chiqadi.
O’quv fanining maqsadi va vazifalari

Biologiya o’qitish uslubiyati faning asosiy maqsadi – fan erishgan dalil va qonuniyatlar to’g’risidagi ma’lumotlarni o’quvchilarga yetkazish. Maktab biologiyasini o’qitishda biologiya, agronomiya, medisina, psixologiya, pedagogika fanlari erishgan yutuqlar hisobga olinadi. O’qitishda nazariyaning amaliyot bilan bog’lanishi o’rnatiladi, politexnika ta’limining elementlari amalga oshiriladi. Talabalar ushbu kursni to’la o’zlashtirishi uchun metodikaning ilmiy asoslari, ilmiy tadqiqot manbalarini yaxshi o’zlashtirgan bo’lishlari lozim. Metodika amaliyotda sinalgan ilmiy nazariyani beradi, bu nazariya kuch va o’quv vaqtini tejagan holda to’g’ri ta’lim berish imkoniyatini yaratadi. O’qituvchi talaba metodika nazariyasini egallagandagina, uning pedagogik ijodi eng yuqori samara beradi. Bu ijod ta’lim va tarbiyaning boy xazinasidagi xilma–xil metodlarni, usullarni bilib olishga keng imkoniyatlar ochib beradi.

Fanning vazifasi –talabalarga Biologiya o’qitish uslubiyati to’g`risida tushuncha va ularni klassifikasiyasi. bo’yicha yo’nalish profiliga mos bilim, ko’nikma va malakani o’rgatishdan iborat.

Fan bo’yicha talabalar bilimiga, ko’nikma va malakasiga qo’yiladigan talablar
“Biologiya o’qitish uslubiyati” o’quv fanini o’zlashtirish jarayonida amalga oshiriladigan masalalar doirasida bakalavr:

- yangi pedagogik texnologiyalarning asosiy negizi, biologiyani o’qitish usullari va shakllarini o’zlashtirish va o’z bilimini biologik materialning qayta ishlash jarayonida qo’llashini, dars, ekskursiyalarni, darsdan tashqari, sinfdan tashqari ishlarni o’tkazish metodikasini bilishi kerak;.

- talabalar biologiyaga oid boy materiallardan kerakligini tanlashi, fanni o’zlashtirish jarayonida talabalar yangi pedagogik texnologiyalar, biologiyani o’qitish shakllari va usullari bilan tanishib, olingan bilimlarini biologiyani o’qitishda metodik nuktayi nazardan qo’llash yo’llari bilish va foydlana olish ko’nikmalariga ega bo’lishi kerak;

- fanni o’zlashtirish jarayonidagi olingan bilimlarni pedagogik amaliyot davrida yangi pedagogik texnologiyalarni qo’llash yo’llari bilan tanishgan holda darslarni maktab dasturi bo’yicha olib boriladigan biologiya darslarida qo’llash, amaliy va laboratoriya mashg’ulotlarni uyushtirish ekskursiyalarni to’g’ri tashkil etish, sinfdan tashqari ishlarni yo’lga kuyish, o’zlashtirish faolligini oshirish yo’llari bilan tanish va o’quv jarayonda materiallarning xilma-xilligini, o’quv va texnik vositalar yordamida fanni yoritish yo’llari bilan tanishib olish kerak va bu ishlarni uyushtirish malakalariga ega bo’lish kerak. 
Fanning o’quv rejadagi boshqa fanlar bilan o’zaro bog’liqligi va uslubiy jihatidan uzviy ketma-ketligi

Biologiya o’qitish uslubiyati fani asosiy umumkasbiy fani hisoblanib, 7 semestrda o’qitiladi. O’quv rejasida rejalashtirilgan psixologo –pedagogik fanlari (psixologiya, pedagogika), matematik va tabiiy (oliy matematika, informatika va axborot texnologiyalari, biometriya, fizika, anorganik va analitik kimyo, organik kimyo, fizik va kolloid kimyo), umumkasbiy (zoologiya, sitologiya, gistologiya, genetika, individual rivojlanish biologiyasi, biokimyo, mikrobiologiya va virusologiya, o’simliklar fiziologiyasi, odam va hayvonlar fiziologiyasi, biofizika, biotexnologiya, evolyutsion ta’limot) va ixtisoslik fanlarini o’zlashtirishda biologiyadan yetarli bilim va ko’nikmalarga ega bo’lishlik talab etiladi.

Fanning ishlab chiqarishdagi o’rni

Respublikamizning iqtisodiy tarmog’ining asosini qishloq xo’jaligi tashkil etadi. Qishloq xo’jaligi ekinlari: g’o’za, bug’doy, arpa, makkajo’xori kabi madaniy ekinlardan va qishloq xo’jaligi hayvonlaridan olinadigan xom ashyolar ishlab chiqarish bo’g’inining asosiy qismini tashkil etadi. Bundan tashqari tirik organizmlardan olinadigan dorivor mahsulotlar farmasevtika zavodlari va dorixonalarda keng miqyosda foydalaniladi. Shuningdek, oqava suvlarni har xil chiqindilardan tozalashda tirik organizmlardan keng foydalaniladi. Shuning uchun bu tirik organizmlarlarning tabiiy zahiralarini aniqlash, ko’paytirish, va ulardan oqilona foydalanishni bilish zarur masala hisoblanadi. Shuning uchun ushbu fan asosiy umumkasbiy fani hisoblanib, ishlab chiqarish texnologik tizimining ajralmas bo’g’inidir. 

Fanni o’qitishda zamonaviy axborot va pedagogik texnologiyalar

Talabalarning biologiya o’qitish metodikasi fanini o’zlashtirishlari uchun o’qitishning ilg’or va zamonaviy usullaridan foydalanish, yangi informatsion-pedagogik texnologiyalarni tadbiq qilish muhim ahamiyatga egadir. Fanni o’zlashtirishda darslik, o’quv va uslubiy qo’llanmalar, ma’ruza matnlari, tarqatma materiallar, elektron materiallar, virtual stendlar hamda gerbariylar, mulyajlardan foydalaniladi. Fanning o’qitish turlari dasturda ko’rsatilgan mavzular ma’ruza, amaliy mashg’ulotlar shaklida olib boriladi. Shuningdek atroflicha bilim olishni ta’minlash maqsadida talabalarga mustaqil ish mavzulari ham beriladi. Fanni zamonaviy pedagogik uslublar – “Klaster”, “Bumerang”, “Debashlar” tarzida o’tish ham ko’zda tutilgandir. Ma’lumotlar ko’rgazmali o’quv qurollari, kodoskop, multimedia, mikroskop, total va kesmali preparatlar yordamida olib boriladi. Ma’ruza, amaliy darslarida mos ravishdagi ilg’or pedagogik texnologiyalardan foydalaniladi.

“Biologiya o’qitish uslubiyati” kursini o`rganishda quyidagi asosiy konseptual yondashuvlardan foydalaniladi:

· Shaxsga yo`naltirilgan ta`lim;

· Tizimli yondashuv;

· Faoliyatga yo`naltirilgan yondashuv;

· Dialogik yondashuv;

· Hamkorlikda ta`limni tashkil etish;

· Muammoli ta`lim;

Axborotni taqdim etishning zamonaviy vositalari va usullarini qo`llash – yangi kompyuter va axborot texnologiyalarini o`quv jarayonida qo`llash;

O`qitishning usullari va texnikasi – ma`ruza, muammoli ta`lim, kichik guruhlarda ishlash, munozarali dars;

O`qitishni tashkil etish shakllari – dialog, polilog, o`zaro hamkorlikga asoslangan frontal, kollektiv va guruh;

O`qitish vositalari – o`qitishning an`anaviy shakllari (darslik, ma`ruza matni) va yangi axborot texnologiyalari;

Teskari aloqa usullari va vositalari – blits so`rov, joriy, oraliq va yakuniy baholash natijalari asosida tahlil o`tkazish;

Boshqarish usullari va vositalari – auditoriya soatlari va darsdan tashqari mustaqil ishlarning nazoratini vazifalar berish orqali amalga oshirish;

Monitoring va baholash – talabalarning o`quv mashg`ulotlarida egallagan bilimlari natijalari test topshiriqlari, yozma ish variantlari va og`zaki so`rov asosida aniqlanadi va baholanadi.
Asosiy qism

Biologiya o’qitish uslubiyati –pedagogik fan. Biologiya o’qitish metodikasi predmeti. Biologiya o’qitish metodikasi – pedagogik fan. Fanning o’rganish obyekti, maqsadi va vazifasi. Biologiya o’qitish metodikasining ilmiy-tadqiqot metodlari. Biologiya va kimyo o’qitish metodikasi boshqa fanlar: biologiya, pedagogika, psixologiya, filosofiya bilan bog’liqligi. Biologiya o’qitish metodikasining strukturasi: umumiy va xususiy metodikalar.

Biologik ta’limning roli

Biologik ta’limning maqsadi va vazifalari. Biologiya o’qitish shakllari. O’rta, o’rta maxsus maktablarda biologiya kurslarning islohoti. Biologiya o’qitishnimng asosiy didaktik tamoyillari. Biologik bilimlarni shaxs kamolotidagi ahamiyati. Biologiya o’qitishning tarbiyaviy vazifalari. Nazariy va amaliy bilimlarni tarbiya elementlari orasidagi bog’lanish. Biologik ta’lim tuzilishining didaktik umumpedagogik prinsiplari: ilmiylik, tizimliylik, nazariya va amaliyot birligi, ta’limning faolligi, ko’rgazmaliyligi.

Sharq uyg’onish davr va ta’lim-tarbiya masalalari. Jadidchilik harakatida ta’lim va tarbiya.
Abu nasr Farobiyning ta’lim-tarbiya masalalariga doir asarlari. Abu Rayxon Beruniyning tarbiya asoslariga bag’ishlangan va tayyorlangan ilmiy asarlar va uning bu masalaga qarashlari. Ibn Sinoning ta’lim - tarbiya masalalarini yechimiga qo’shgan hissasi. Jadidlar: Munavvar qori, Fitrat, Abdulla Avloniy, Shakuriylarning ta’lim va tarbiya asoslariga qo’shgan hissalari. Hozirgi zamon biologiya o’qitish metodikasidagi ishlayotgan olimlarning fanning rivojiga qo’shgan hissalari.

O’zbekiston Respublikasi olim – metodistlarning biologiya o’qitish metodikasi fanidagi yutuqlari, qilingan kashfiyotlar va metodik qo’llanmalar.
Biologiya fanlarining strukturasi va biologik tushunchalarni shakllantirish.
Biologiya predmetlarining strukturasi, tuzilishi, asosiy mazmuni va bilimlar tizimi. O’rta maktab, kollej, litseylarda qo’llanalidagigan darsliklar, o’quv metodik qo’llanmalar. Politexnik ta’lim. O’quvchilarni mehnat faoliyatiga tayyorlash va ularni o’tkazish. Biologik tushunchalarni rivojlantirish nazariyasi. Biologik tushunchalar va ularning klassifikatsiyasi. Umumiy va xususiy tushunchalar, oddiy va murakkab tushunchalar, maxsus va lokal tushunchalar. Tushunchalarni shakllantirish yetarlari. Botanika, zoologiya, odam va uning salomatligi, umumiy biologiya kurslarida biologik tushunchalarni shakllantirish. 
Biologiya o’qitish metodlari va ularning klassifikatsiyasi.
Usullar klassifikatsiyasi va ularning xilma-xilligi. O’qitish metodlarining umumiy tavsifi. Og’zaki metodlar va ularning shakllari: suhbat, tushuntirish, ma’ruza, seminar. Ushbu metodlarni qo’llashning metodik tavsiyalari. Ko’rgazmali, amaliy metodlar va ularning o’ziga xosligi. Kuzatish, tajriba va eksperimentlarni o’tkazish metodik ko’rsatmalar. Interfaol metodlar haqida tushunchalar. Mustaqil ishlash metodlari.
Biologiya darslari

Biologiya o’qitishning tashkiliy shakllari. Biologiya darslari. Fan darslarining strukturasi. Biologiyani o’qitishni rejalashtirish. O’quvchi, talabalar bilimini nazorat qilish yo’llari va shakllari. Sinfdan tashqari ishlar. Darsdan tashqari ishlar. Biologik ekskursiyalar, ularning o’ziga xosligi va o’tkazish usullari. Biologiya o’qitish shakllarining ta’lim-tarbiyaga ta’siri.

Amaliy mashg’ulotlarni tashkil etish bo’yicha tavsiya va ko’rsatmalar.

Mazkur kurs bo’yicha olib boriladigan amaliy mashg’ulotlar ma’ruza mavzulari asosida tuzilgan bo’lib, o’tilgan fanni har tomonlama yoritishga va olingan bilimlarni mustahkamlash uchun mo’ljallangan. Amaliy mashg’ulot darslari talabalar tomonidan mustaqil olib boriladi. Maktab va kollejlarning hujjatlari, darsliklari va dasturlari bilan tanishib, yangi pedagogik texnologiyalar yordamida mustaqil darslar olib borish maqsadi qo’yilgan. 

Mazkur kurs bo’yicha olib boriladigan amaliy mashg’ulotlarda talabalar davlat tomonidan qabul qilingan ta’lim sohasidagi me’yoriy hujjatlar bilan tanishish ko’zda tutilgan. 

1.Uzluksiz ta’lim tizimida biologiya fanlarini o’qitishda oliy va o’rta maxsus, kasb–hunar ta’limi pedagoglariga qo’yiladigan talablar.

2.Talabalarda vatanparvarlik, milliy g’urur va o’z–o’zini anglash, xalq tarixiga, madaniyatiga va an’analarga va kasbiga hurmat hissiyotlarini shakllantirish.

3.Oliy va o’rta maxsus, kasb-hunar ta’limida ilg’or pedagogik texnologiyalarini joriy qilish. Chet el o’rta va oliy ta’lim tajribalarini o’rganish.

4.O’quvchi, talabalarning bilimlarini xolisona baholash reyting-nazorat tizimi. Yozma, test nazoratlaridan foydalanish samaradorligi.

5.O’quv-tarbiya jarayonini takomillashtirishda uslubiy ta’minotning roli. O’quv maqsadida yaratilgan ishlanmalarning metodologiyasi. Mashg’ulotlarni o’tishdagi yangi usullari.
Amaliy mashg’ulotlarning taxminiy tavsiya etiladigan mavzulari:

1. Maktab biologiya fanlari bo’yicha yillik va tavqimiy ish rejalarini tuzish.

2. Maktab biologiya fanlari bo’yicha tavsiya qilingan darslik, o’quv-uslubiy qo’llanmalarni ko’rib chiqish va tahlil etish.

3. Botanika fanining 1 qismi bo’yicha darslarni tahlil qilish. Darslarni kuzatish va tahlil etish.

4. Botanika fanining 2 qismi mavzulari bo’yicha talabalarni darsini kuzatish va tahlil etish.

5. Zoologiya fanining 1 qismi mavzular bo’yicha darslarni kuzatish va tahlil etish.

6. Zoologiya fanining 2 qismi mavzulari bo’yicha darslarni kuzatish va tahlil etish.

7. Odam va uning salomatligi fanining mavzulari bo’yicha darslarni kuzatish va tahlil etish.

8. Umumiy biologiya fanining mavzulari bo’yicha darslarni kuzatish va tahlil etish.
Amaliy mashg’ulotlarni tashkil etish bo’yicha professor-o’qituvchilar tomonidan ko’rsatma va tavsiyalar ishlab chiqiladi. Unda talabalar asosiy ma’ruza mavzulari bo’yicha olgan bilim va ko’nikmalarini amaliy masalalar yechish orqali yanada boyitadilar. Shuningdek, darslik va o’quv qo’llanmalar asosida talabalar bilimlarini mustahkamlashga erishish, tarqatma materiallardan foydalanish, ilmiy maqolalar va tezislarni chop etish orqali bilimini oshirish, masalalar yechish bo’yicha ko’rgazmali qurollar tayyorlash va boshqalar tavsiya etiladi.

Mustaqil ishni tashkil etishning shakli va mazmuni
Talaba mustaqil ishni tayyorlashda fanning xususiyatlarini hisobga olgan holda, quyidagi shakllardan foydalanish tavsiya etiladi:

-amaliy mashg’ulotlarga tayyorgarlik;

-seminar mashg’ulotlariga tayyorgarlik;

-tarqatma materiallar bo’yicha ma’ruza qismini o’zlashtirish;

-talabaning o’quv, ilmiy–tadqiqot ishlarini bajarish bilan bog’liq bo’lgan fan bo’limlari va mavzularini chuqur o’rganish;

-faol va muammoli o’qitish uslubidan foydalaniladigan o’quv mashg’ulotlari.

Mustaqil ish uchun quyidagi topshiriqlarni bajarish tavsiya etiladi:
1.Ilg’or novator- pedagoglarning ish tajribasini o’rganish.

2.Ta’lim to’g’risidagi davlat qonunlarini va ko’rsatmalarini o’rganish.

3.Biologiya darslarida no’ananaviy usullarni qo’llash metodologiyasi.

4.Biologiyani o’qitishda texnik vositalardan foydalanish.

5.Sharqning uyg’onish davri va unda ta’lim-tarbiya masalalarning rivojlantirilishi.

6.Biologiya darslarida ekologik tarbiya masalalari.
7.Kasb–hunar kolleji va akademik litseylarda biologiya o’qitishda yangi pedagogik texnologiyalaridan foydalanish.

Foydalanilgan darslik va o’quv qo’llanmalar ro’yxati:

